Білім биігі

Замзагуль АБИЛЬБЕКОВА,
Алматы облысы,

Қарасай ауданы

Көксай ауылы

М.Мәметова атындағы орта 

мектептің қазақ тілі пәні мұғалімі

Өткенді қайталау (Фонетика. Тіл дыбыстары)
Сабақтың мақсаты: 

1. Дыбыстар туралы алған білімдерін нығайту, толықтыру, тексеру.

Тиянақты, жүйелі, мәдениетті сөйлеу дағдыларын қалыптастыру.

2. Логикалық тапсырмалар арқылы ой өрістерін, тіл байлықтарын, дүниетанымдарын дамыту.

3. Жауапкершілікке, ізденімпаздыққа, бірлікке тәрбиелеу.

Сабақ түрі: жарыс сабақ
Сабақ типі: тексеру, бағалау.
Көрнекіліктері: үлестірмелі карточкалар, кесте, сызба.
Әдіс-тәсілдері: сұрақ-жауап, топпен жұмыс, салыстыру, жүйелеу.
Пәнаралық байланыс: әдебиет, география
Сабақ барысы:

Ұйымдастыру кезеңі: Оқушылардың сабаққа дайындықтарын тексеру. Назарларын сабаққа аудару.
Мақсат қою. Оқушыларды сабақтың мақсатымен, өтілу барысымен таныстыру. Оқушыларды  3 топқа бөлу:

1. Алғырлар.

2. Тапқырлар.

3. Білімділер.
Өткенді еске түсіру. Блиц сұрақтар:

1. Фонетика дегеніміз не?

2. Қазақ тілінде қанша әріп бар?

3. Тіл дыбыстары қалай жасалады?

4. Дыбыстар қандай түрлерге бөлінеді?

5. Дауысты дыбыстар қандай түрлерге бөлінеді?

6. Дауыссыз дыбыстар қандай түрлерге бөлінеді?

Білімдерін тексеру. Ойлан, тап!
1-топ. А дыбысынан басталып А дыбысына аяқталатын сөздер;

2-топ. К Дыбысына басталып, к дыбысына аяқталатын сөздер;

3-топ. Қ дыбысына басталып, Қ дыбысына аяқталатын сөздер тауып жазу.

5 минут.
Сиқырлы дыбыстар. 

Қай жағынан оқысаңдарда бір мағына беретін сөздер тауып жазыңдар.

Қазақ, аға, ата, ана, апа, аса, қақ, нан, көк, ала, қалақ, кек, ірі, есе, т.б

Бірінші оқушы тапқан сөздерін оқыған кезде қалған оқушылар сол сөздерді тізімдерінен сызып тастап отырады. Сөйтіп, қалғандары айтылмаған сөздерді ғана оқып шығады.

Суретпен, мәтінмен жұмыс. 

Оқулықтағы  271-жаттығу. Суреттер топтамасындығы  24-сурет.

1. мәнерлеп оқу.

2. мәтіннен:

1-топ. Дауысты дыбыстан басталатын сөздерді: (Америка, ағаш, үндіс, орын, ойық, үлкен, еркін, алаң, өсетін, т.б.)

2-топ. Ұяң дауыссыздан басталатын сөздерді: (биік, би, жасапты, жүк, жиырма, зат, дәмі, бастайды, діңін, ғажайып, т.б.)

3-топ. Қатаң дауыссыздан басталатын сөздерді: (секвоя, тесіп, туннель, кәрі, шағын, көбелек, сәтте, сүтағаш, т.б.) тауып теріп жазу.

Шығармашылық сұрақ: Қазақстанда көп кездесетін ағаш түрлерін атаңдар. 

Жұмбақ жасыру. Топтарға карточкалар таратып беру.
Жұмбақты шешіңдер. Шешуіндегі дыбыстарға сипаттама беріңдер.

1-топ.

 Көкте бар,                     Құмайда бар,               Биікте бар,

Жерде жоқ.                    Суда жоқ.                    Ойда жоқ.

Көзде бар,                      Тұманда бар,               Киікте бар,           

Қолда жоқ. (Ө)               Буда жоқ. (Ұ)             Қойда жоқ.  (И)          

2-топ.

Әнде бар,                       Түнде бармын,                Мысықта бар,  

Күйде жоқ.                    Қыста жоқпын.                Күшікте жоқ.

Сәнде бар,                     Күнде бармын,                 Қасықта бар,

Биде жоқ. (Ә)                Күзде жоқпын. (Н)          Есікте жоқ.  (Ы)

3-топ.

Жерде жоқ,                   Жаңада бар,                      Тарақта бар,

Отта бар.                       Ешкіде жоқ.                      Шашта жоқ.

Барда жоқ,                    Танада бар,                        Тамақта бар,

Жоқта бар. (О)             Ешкіде жоқ. (А)                Аста жоқ.      (Қ).
Ортақ жұмбақ: 

К-ден бастап оқысаң-                              Бірінші буыным – құс,

Құс атауы, қарашы!                                 Екінші буыным – түс. (қазақ)

Е-ден бастап оқысаң-

Жалқау бала бағасы. (Кекілік, екілік.)
Карточкамен жұмыс.
1-топ. 
а)Төмендегі сөздерге тиісті дыбысты қойыңдар. Сол сөздерге синоним сөздер жазыңдар.
            К...ркем - ...... ,  қа... ық - ..... , мез...іл - ..... , жанұ .... - ....... .

ә) Қай шығарманың кейіпкерлері:

  Ұлжан  .....

  Зере      .....

  Барлас  .....

  Байкөкше  .....
2-топ 
а)Тиісті дыбыстарды қойып, сөздердің сыңарларын тауып жазыңдар.

           Ки ...м - ...... , б ... ла -  .... , ы... ыс - ...., с...лт - .... .

ә) Қай шығарманың кейіпкерлері:

Шеген  .......

Қайырғали  .......
Бораш     ..........
3-топ
 а)  Тиісті дыбыстарды қойып, сол сөздердің антонимдерін табыңдар.

	ашық
	қысаң
	еріндік
	езулік

          Жо ... ары - .....  , би....к - .....    , қорқа... - ..... , жа ... сы- ....  , ... зын - ....  
ә)  Бұл қай шығарманың кейіпкерлері:

 Шоқан  .........

   Мысық  .........

  Айғаным  ........
Білімдерін бекіту. Кестені толтырыңдар. 

Жеке- дара  жұмыс. Әр оқушыға беріледі.
Үлгі:

Білімдерін бағалау 

Үйге тапсырма беру.  266, 267 -жаттығу
